
 

 

 
                                             

A empresa Rede Eléctrica de España (REE) está a traballar nun novo proxecto para a 

evacuacion de enerxia procedente  da explotacion de recursos naturais propios de Ourense, 

coa interconexión entre Galiza e Portugal a través da fronteira coa provincia de Pontevedra 

que duplicará a capacidade de Evacuación e perda de potencial  eléctrico entre o país Luso 

e o noso País, cunha nova liña de 400 Kilovoltios (kV) de tensión e dobre circuíto. 

 

O proxecto aínda está en fase definición, dado que Rede Eléctrica ten claros os concellos 

que se poden ver afectados polas liñas, pero non o trazado exacto dentro de cada un deles, 

e sobor de todo, o que aínda está en estudo é o punto exacto da fronteira polo que 

atravesará o novo corredor. A pesares da escasa información imos coñecendo dados 

preocupantes en canto á ocupación, que se estima en 30 km de longo, cunha anchura de 50 

metros,  que vai significar centos de expropiacións forzosas. 

 

Son varios os concellos afectados BEARIZ, AVION, BOBORÁS, CARBALLEDA DE AVIA, e 

MELÓN,  e nalgún deles, caso do de Boborás, mesmo aprobaron en Pleno, un convenio coa 

empresa pola ocupación e alleamento de terreos públicos afectados pola liña de alta. Iso sí, 

mentres o concello aprobaba este convenio non informaba aos veciños e veciñas de cales 

son as características do proxecto e da posibel incidencia do mesmo. 

  

O proxecto de autopista eléctrica presentado por Red Eléctrica Española aposta por un 

modelo enerxético que demostrou a súa insustentabibilidade ambiental e enerxética, 

ademáis de ser incompatibel co desenvolvemento das zonas afectadas pola liña de alta 

tensión, e que nen xiquera van ser beneficiadas con postos de traballo aos veciños e veciñas 

das localidades afectadas, sin apenas compensacións aos concellos e aos veciños/as. Elíxese 

o trazado máis longo, non respondendo a ningunha lóxica., o que implica un maior coeficiente 

de perda de enerxía no seu transporte, convertíndose dito derroche en estrutural por ser 

inherente ao deseño da liña. 

 

Parece que só se acordan da nosa Provincia como mero soporte físico para a implantación de 

infraestruturas que conlevan un impacto inasumible sobre o medio natural, a saúde e o 

tecido produtivo. 

 

 



 

 

 

 

 

Por todo o anterior, o Grupo Provincial do BNG SOLICITA, por parte do Pleno da 

corporación, a adopción do seguinte 

 

ACORDO 

 

1.- O pleno da deputación rexeita o proxecto de REE e pide a retirada definitiva do mesmo, 

2.- O Pleno da deputación ista á Xunta de Galiza e ao Goberno do Estado a facer o propio. 

3.- O pleno da deputación acorda presentar alegacións ao proxecto solicitando a retirada 

do mesmo, e pondo ao dispor dos concellos afectados a cobertura de asesoramento xurídico 

que estes poideran demandar na defensa dos seus lexítimos intereses. 

  

  

 

Ourense, 12 de xuño de 2013 

 

 

 

 

 

Asinado: Leopoldo Rodríguez Puga                                          Asdo.: Xaime O. Iglesias Pérez 

 

 

 

 

 

 

 

 

 

 

 

 

 

SR. PRESIDENTE DA DEPUTACIÓN PROVINCIAL-OURENSE 

 


